
PREFACE  

iTAC or International Teaching Aid Competition 2023 was a venue for academicians, 

researchers, industries, junior and young inventors to showcase their innovative ideas not only 

in the teaching and learning sphere but also in other numerous disciplines of study. This 

competition was organised by the Special Interest Group, Public Interest Centre of Excellence 

(SIG PICE) UiTM Kedah Branch, Malaysia. Its main aim was to promote the production of 

innovative ideas among academicians, students and also the public at large.  

In accordance with the theme "Reconnoitering Innovative Ideas in Post-normal Times", the 

development of novel ideas from the perspectives of interdisciplinary innovations is more 

compelling today, especially in the post-covid 19 times.  Post-pandemic initiatives are the most 

relevant in the current world to adapt to new ways of doing things and all these surely require 

networking and collaboration. Rising to the occasion, iTAC 2023 has managed to attract more 

than 267 participations for all categories. The staggering number of submissions has proven 

the relevance of this competition to the academic world and beyond in urging the culture of 

innovating ideas. 

iTAC 2023 committee would like to thank all creative participants for showcasing their 

innovative ideas with us. As expected in any competition, there will be those who win and 

those who lose. Congratulations to all the award recipients (Diamond, Gold, Silver and Bronze) 

for their winning entries. Those who did not make the cut this year can always improve and 

join us again later.  

It is hoped that iTAC 2023 has been a worthy platform for all participating innovators who 

have shown ingenious efforts in their products and ideas. This compilation of extended 

abstracts published as iTAC 2023 E-Proceedings contains insights into what current researchers, 

both experienced and novice, find important and relevant in the post-normal times.  

 

Best regards, 

iTAC 2023 Committee 

Special Interest Group, Public Interest Centre of Excellence (SIG PICE) 

UiTM Kedah Branch 

Malaysia 

ABSTRAK 

Toolkit Perjalanan Abadi 3.0 merupakan aplikasi berkonsep pendidikan yang digunakan oleh para 

pelajar sebagai bahan rujukan pantas berkaitan dengan pengurusan jenazah, di Kolej Matrikulasi Negeri 

Sembilan. Sasaran melibatkan 91 orang pelajar dimulakan dengan suatu tinjauan untuk mengenal pasti 

tahap pengalaman dan pengetahuan pelajar tentang pengurusan jenazah. Didapati walaupun 70% pelajar 

pernah mengikuti program pengurusan solat jenazah, hanya 30% sahaja pernah melaksanakan solat 

jenazah dan hanya 6% mempunyai pengetahuan baik dalam pengurusan jenazah. Objektif aplikasi ini 

dibangunkan untuk memudahkan pelajar dan para pengguna mendapat maklumat lengkap setiap 

peringkat pengurusan jenazah. Secara tidak langsung supaya lebih ramai individu dapat berperanan 

aktif sewaktu berlaku kematian. Melalui analisis soal selidik penggunaan toolkit ini didapati hampir 

100% pelajar memberikan jawapan yang positif (setuju dan sangat setuju) bahawa aplikasi ini 

memudahkan pencarian maklumat, sangat berguna dan merupakan suatu produk yang inovatif. Mereka 

juga sangat bersetuju kandungan maklumat yang dipaparkan dapat meningkatkan pengetahuan dan 

amat sesuai dijadikan bahan pengajaran dan pembelajaran. Aplikasi ini patut disimpan di dalam telefon 

bimbit setiap muslim. Kesimpulannya Toolkit Perjalanan Abadi 3.0 berjaya mencapai objektif 

pembangunannya. 

 
Kata kunci:  Pendidikan Islam, aplikasi pendidikan, pembelajaran abad ke-21, pengurusan jenazah  

Pengurusan jenazah dalam Islam merupakan suatu tuntutan agama iaitu fardhu kifayah kepada 

setiap muslim. Kebiasaannya masyarakat menghadapi kesukaran untuk membuat tindakan jika 

berlaku kematian. Justeru, inovasi aplikasi TOOLKIT PERJALANAN ABADI 3.0 (TPA 3.0) 

yang dibangunkan dapat memudahkan pengurusan jenazah dengan pantas. Masa juga dapat 

dijimatkan dengan mengikuti langkah-langkah yang disediakan di dalam aplikasi. Menurut Ng 

dan Komiya (2000), multimedia interaktif terbukti berkesan dalam membentuk serta 

mengekalkan maklumat untuk tempoh yang panjang dan ia boleh dicapai kembali dalam masa 

yang lebih pantas berbanding kaedah pengajaran tradisi. Kombinasi pelbagai media interaktif 

seperti teks, ilustrasi dan audio, dapat meningkatkan kefahaman dan kemudahan kepada 

pengguna. Keupayaan berfikir secara praktikal dapat dijana serta diterjemahkan idea dan teori 

kepada bentuk aplikasi dengan melaksanakannya dengan lebih sistematik. Menurut Ab. Halim 

dan Nik Mohd Rahimi (2010), penggunaan alat bantu mengajar yang sesuai dengan kognitif 

pelajar dapat memudahkan pembelajaran kendiri berdasarkan keperluan pembelajaran mereka. 

Pelajar dapat menggunakan kemahiran dalam pembelajaran mengikut norma sistem 

pendidikan semasa. Soal selidik dijalankan secara atas talian kepada 91 orang pelajar yang 

mengambil subjek Pendidikan Islam. Objektif aplikasi ini dibangunkan:  

 

i.   Menentukan pengetahuan dan pengalaman pelajar berkaitan pengurusan jenazah.  

ii.  Membangunkan suatu aplikasi dipanggil Toolkit Perjalanan Abadi.  

iii. Mengumpulkan pandangan pelajar terhadap penggunaan toolkit.  

iv. Meningkatkan kemahiran pelajar dan masyarakat amnya dalam mengaplikasikan teknologi. 

v.  Melahirkan sifat tanggungjawab terhadap kepentingan pengurusan jenazah dalam  

memenuhi tuntutan fardhu kifayah. 

 

 

Masalah dikenal pasti, tidak ramai yang mengetahui tatacara menguruskan jenazah. Maka, 

keperluan menyediakan aplikasi langkah pengurusan jenazah sangatlah membantu. 91 orang 

pelajar mengisi google form yang disediakan. Sebanyak 74% daripadanya adalah pelajar 

perempuan. Keputusan ditunjukkan dalam Jadual 1, hampir keseluruhan pelajar mengetahui 

hukum menyempurnakan solat jenazah adalah fardhu kifayah. 70% pelajar pernah mengikuti 

program pengurusan solat jenazah, walau bagaimanapun hampir setengah daripada pelajar 

tidak pernah melaksanakan solat jenazah. Kebanyakan yang pernah menyempurnakan solat 

jenazah ini tertumpu kepada keluarga sendiri. Didapati 6% pelajar sahaja yang mahir dalam 

menguruskan jenazah. 

 
Jadual 1. Pengalaman dan Pengetahuan Pelajar Berkaitan Pengurusan Jenazah 

 

No  ITEM SOAL SELIDIK    JAWAPAN 

1          Jantina              Lelaki   Perempuan 

                 26%           74%    

2          Apakah hukum menyempurnakan                    Fardhu Ain   Fardhu Kifayah 

solat jenazah                                5%         95%   

3           Adakah anda pernah mengikuti            Pernah               Tidak Pernah 

             Program Pengurusan Solat Jenazah?                  70%         30% 

4          Adakah anda pernah melaksanakan           Pernah               Tidak Pernah  

            solat jenazah?               47%         53% 

5          Sekiranya pernah saya pernah                            Tidak Pernah         Keluarga          Orang Awam     

            Solat jenazah untuk..                       53%                           30%      17% 

6         Adakah anda mahir dalam           Tidak Mahir           Kurang Mahir     Mahir 

           menguruskan jenazah               41%        53%      6% 
 

 

METOD 

 

Novelti dan Inovasi yang Dijalankan 

 

Aplikasi ini mesra pelanggan bagi mendapatkan panduan berkaitan pengurusan jenazah. Pada 

asasnya ia merupakan suatu fail lengkap dengan pautan kepada enam fail berkaitan:  

 

i.    Tindakan awal sebaik sahaja berlaku kematian.  

ii.   Prosedur berkaitan pengurusan jenazah.  

iii.  Kaedah memandikan dan mengkafankan jenazah.  

iv.  Cara melakukan solat jenazah.  

v.   Maklumat berkaitan pengebumian jenazah. 

vi.  Urusan penting yang wajib waris tunaikan selepas selesai urusan pengebumian. 

 

 

Toolkit ini juga menyediakan pelbagai pautan multimedia tambahan berkaitan pengurusan 

jenazah yang boleh diakses dengan menyentuh ikon-ikon yang dipaparkan. Dilengkapkan juga 

dengan Manual Pengguna untuk mengetahui panduan maklumat yang terdapat dalam paparan. 

Pengguna boleh mengakses Toolkit Perjalanan Abadi 3.0 dengan menggunakan peranti mudah 

alih (telefon pintar atau tablet).  

Rajah 1. Paparan Aplikasi Toolkit Perjalanan Abadi 3.0 

 

Susun atur fungsi aplikasi ini disusun mengikut aturan pengurusan jenazah bagi memudahkan  

pencarian maklumat. Terdapat 15 ikon pada paparan, apabila disentuh, akan terpapar maklumat  

yang bersesuaian dengan ikon tersebut. Toolkit Perjalanan Abadi telah mendapat hakcipta 

terpelihara daripada  Perbadanan Harta Intelek Malaysia (MyIPO) LY2020001836. 

 

 

Penambahbaikan Toolkit Perjalanan Abadi 3.0 

 

Penambahbaikan yang dilaksanakan bagi meningkatkan mutu kandunagn serta kualiti aplikasi 

TPA 3.0, dengan menyediakan soalan objektif berbentuk permainan (wordwall) bagi menarik 

minat pelajar selain dari soalan  google form yang sedia ada. Selain dari itu, penambahan 

maklumat URUSAN WARIS yang wajib disempurnakan selepas selesai urusan pengebumian 

jenazah. 

 

 

DAPATAN SOAL SELIDIK 

 

Pandangan pelajar terhadap TPA 3.0  ditentukan dengan menggunakan soal selidik yang terdiri 

daripada dua bahagian, iaitu bahagian soal selidik skala likert dengan sembilan soalan dan 

bahagian soalan terbuka untuk mengumpul pandangan bertulis pelajar. Rumusan keputusan 

diperolehi ditunjukkan dalam jadual di bawah. 

 
Jadual 2. Keputusan Soal Selidik Penggunaan Toolkit Perjalanan Abadi 3.0 

Analisis soal selidik penggunaan toolkit ini mendapati hampir keseluruhan pelajar memberikan 

jawapan yang positif (setuju dan sangat setuju) bahawa aplikasi ini memudahkan pencarian 

maklumat, sangat berguna dan merupakan suatu produk yang inovatif. Mereka juga sangat 

bersetuju kandungan maklumat yang dipaparkan dapat meningkatkan pengetahuan dan amat 

sesuai dijadikan bahan pengajaran dan pembelajaran. Malahan aplikasi ini patut disimpan di 

dalam telefon bimbit setiap inidividu.  

 

 

Berdasarkan soal selidik yang diterima hanya 45 daripada 91 pelajar mengisi ruang komen 

terbuka. secara umumnya pelajar-pelajar menberikan komen positif berkaitan penggunaan 

Toolkit Perjalanan Abadi. 16 pelajar menyatakan secara jelas bahawa toolkit in adalah baik atau 

bagus. Pelajar berpandangan aplikasi ini berguna dan memudahkan seperti dinyatakan dalam 

16 komen yang lain. Lapan komen lain pelajar menyatakan aplikasi ini adalah menarik 

manakala komen-komen selebihnya memberi cadangan penambahbaikan. Contoh-contoh 

komen pelajar adalah seperti berikut:  

 

“Amat berguna untuk pelajar dan orang awam kerana penjelasan serta huraian yang lebih jelas 

serta rujukan yang baik”  

 

“Aplikasi yang sangat berguna, dihasilkan dengan penuh kreatif dan inovatif”  

 

“Apps ini sangat berguna untuk dijadikan rujukan”  

“Sangat membantu dalam menguruskan jenazah sesama islam”  

 

“Toolkit ini sangat membantu saya untuk mencari maklumat tentang pengurusan jenazah 

dengan mudah dan tepat” 

 

Pelajar mengaplikasikan TPA 3.0 dengan menggunakan telefon mudah alih setelah diberi 

penerangan oleh pensyarah. 

 

 

 
Rajah 2. Perkongsian Pensyarah Bersama Pelajar di Dalam Kelas Semasa Sesi PdP 

 

 

IMPAK INOVASI 
 

i.    Menyumbang kepada peningkatan kualiti inovasi sosial kepada pelanggan. 

ii.   Menambah pengetahuan pengurusan jenazah. 

iii.  Memudahkan dan melancarkan pengurusan jenazah. 

iv.  Menjimatkan kos dan masa para pengguna. 

v.   Mempraktikkan e-pembelajaran berteraskan ICT kepada pelajar dan para pengguna. 
 

 

KESIMPULAN 

 

Kesimpulannya, aplikasi ini telah berjaya dibangunkan berdasarkan kepada kajian yang 

dijalankan. Pembinaan aplikasi ini meningkatkan kesedaran dan kemahiran pelajar serta 

masyarakat umum berkaitan teknologi. Namun, matlamat yang lebih utama adalah melahirkan 

sifat tanggungjawab masyarakat terhadap kepentingan pengurusan jenazah dalam memenuhi 

tuntutan fardhu kifayah.  

